
B a r n a v e r n d a r s t o f a

Efni: Umsögn Barnaverndarstofu um frumvarp til laga um almenn hegningarlög
(kynferðisbrot), 241. mál.

Barnaverndarstofa vísar til erindis nefndasviðs Alþingis, dags. 17. nóvember sl., þar sem stofunni 
var gefið tækifæri á að gefa allsherjar- og menntamálanefnd Alþingis umsögn um frumvarp til laga 
um almenn hegningarlög (kynferðisbrot), 241. mál. Þakkar Barnaverndarstofa fyrir að fá tækifæri 
til að tjá sig um frumvarpið.

Stofan telur frumvarp þetta feli í sér réttarbót og lýsir yfir ánægju sinni með efni þess. Ljóst 
er að brot a f  þessum meiði eru í vaxandi mæli framin í gegnum netið og mikilvægt er að 
refsilöggjöfin taki mið a f  alvarlegu eðli brota sem þessara.

I samhengi við hertar refsingar vegna kynferðisbrota gegn börnum vill Barnaverndastofa 
leyfa sér að benda allsheijar- og m enntamálanefnd á m ikilvægi þess að hugað sé að þeim ákvæðum 
Evrópuráðssamning um vernd barna gegn kynferðislegri misneytingu og kynferðislegri misnotkun 
(Lanzarote samningsins) sem varða forvarnir, s.s. að sjá til þess að einstaklingar sem óttast að þeir 
kunni að fremja refsiverð brot gegn börnum hafi aðgang að skilvirkum forvarnaráætlunum eða 
ráðstöfunum sem byggjast á því að meta áhættu og kom a í veg fyrir að slík brot verði framin. í því 
sambandi bendir Barnaverndarstofa á að ísland hefur ekki efnt þær skuldbindingar sem Lanzarote 
samningurinn leggur á aðildarríkin að þessu leyti. E f  frá er talin valkvæð sálfræðiþjónusta fangelsa 
stendur einstaklingum, sem hafa kynferðislegar langanir gagnvart börnum, jafnvel einstaklingum 
sem dæmdir hafa verið fyrir kynferðislegt ofbeldi gegn börnum, ekki til boða þjónustu eða úrræði 
a f  hálfu hins opinbera til að vinna með þær hvatir í þeim tilgangi að draga úr lílcum að 
einstaklingarnir brjóti a f  sér gagnvart börnum eða leyti eftir efni sem sýnir börn á kynferðislegan 
hátt á netinu. Telur Barnaverndarstofa m ikilvægt að samhliða hækkun refsiramma fyrir slík brot 
verði hugað að slíkum ráðstöfunum í forvarnarskyni.

Barnaverndarstofa veitir allsherjar- og menntamálanefnd fúslega allar nánari upplýsingar og 
skýringar sem þörf er á og er reiðubúin að mæta á fundar nefndarinnar sé þess óskað.

Heiða Björg PmTrtádOftir 
forstjóri Barnaverndarstofu

